
Inatsisartut suleriaasianni § 36 najoqqutaralugu oqallisissiaq aallaavigalugu oqalinnissamut

siunnersuummik sagqummiussivunga:

Kalaallit Nunaanni inatsisinik atuutsitsinermut tunngasut Danmarkimisut
pitsaassuseqalernissaat qulakkeerniarlugu qanoq siuarsarneqarnissaannut
apeqquteqaat aallaavigalugu oqalinnissamut siunnersuut.

(Inatsisartunut ilaasortaq Debora Kleist, Inuit Atagatigiit)

Inatsisinik atuutsitsineq nukittuujussappat inuiagatigiit ingerlalluartut pisariagartinneqarput.
Namminersornermut inatsit naapertorlugu susassaqgarfik tamanna nukittorsarneqariunilu
inuiagatigiinnut nutaaliaasunut naleqqussarneqgassaaq. Kalaallit Nunaanni inatsisinut
atuutsisinermut susassaqarfik danskinit aningaasalersorneqgarlunilu akisussaaffiginegarpoq,
peqatigitillugulu inatsisinik atuutsitsineq ingerlalluassappat kalaallit ogartussaaffii
ingerlalluartuusariagarput, assersuutigalugu inunnik isumaginninnermut tunngasutigut
ogartussaaffik. Taamaattumik inuiaat inatsisitigut illersugaasut nutaaliat toqqgissisimasullu
pilersissagaanni danskit kalaallillu ogartussaasui ganimut suleqatigiittariaqgarput, inunnik
isumaginninnermut peqginnissatigullu tunngasut ilanngullugit. Inatsisinik atuutsitsinermi
sinaakkutaasut kalaallit inuiagatigiittut ineriartornermikkut killiffiannut naapertuutissapput,
tassunga ilanngullugit ilinniagaqarnerup qaffassarnegarnissaa taamatullu suliamut

pikkorilluinnartunngorsaanissaq.

Inatsisinik atuutsitsinermut ilaapput Politiit, Pinerluttunik Isumaginnittoqarfik kiisalu
Egqartuussisoqarfik. Akuulersitseqqittarneq, pinerluttumut tunngatillugu isuma tunngavigisaq
aammalu ganimut sullinnegarnissamut isuma tunngaviusaq Eqqartuussisarnermut inatsimmi
aamma Kalaallit Nunaanni Pinerluttulerinermut inatsimmi qgitiusumik aallaavigineqarput.
Tunngavigisat taakkua kalaallinit inuiaqgatigiinnit tapersersorluarneqartuupput, pisarlu tamanna
tunngaviusumik allanngortinnegassanngilag, taamaakkaluartorli inatsisinik atuutsitsinermut

tunngasut pitsanngorsarneqgarsinnaapput.

Inuiaqatigiit inatsisitigut illersugaasut nukittuut nutaaliaasullu pilersissagaanni
piginnaanngorsaanermut, illutatigut naapertuuttunik pitsanngorsaanermut kiisalu
annertunerusumik digitaliseeriinermut Folketingimiit amerlanerusunik

aningaasaliisogartariagarpoq. Maanna Inuit Ataqatigiit naalakkersuinikkut siunnersuutaat

“Kalaallit Nunaat toqqissisimanarnerusoq: Inatsisinik atuutsitsinermut tunngasutigut
nukittorsaanissami iliuutsit nutaat”, aningaasartuutissartaanut tunngatillugu
Justitsministeriamiit naatsorsorneqaleruttorpoq. Naalakkersuinikkut siunnersuut tamanna
aallaavigalugu susassaqarfiup tamatuma nukittorsarneqarnissaa siunertaralugu Inuit
Ataqgatigiit Folketingimi aalajangiiffigisassatut siunnersuummik sagqummiussaqgarsimapput,
taamaattorli Inuit Ataqatigiinni isumarput naapertorlugu inatsisinik atuutsitsinermut tunngasut
Inatsisartunittaaq oqallisiginegassapput. Upernaag manna inatsisinik atuutsitsinermut
tunngasut nukittorsarneqgarnissaannut iliuusissiaq Naalakkersuisuniit suliarinegassaagq,
taamaattumillu Inuit Atagatigiinniit isumaqgarput naapertorlugu inatsisinik atuutsitsinermi

unammilligassanut aaqqiissutissanullu tamanut Inatsisartut oqalliseqartariagarput.

Namminersornermut inatsit 2009-meersoq Danmarkip Kalaallillu Nunaata akornanni
naligiinnerup ataqqgeqatigiittumillu peqgatigiinnissap siuarsarneqgarnissaannik kissaateqarnermik
aallaaveqgarpoq. Namminersornermut ataatsimiititaliarsuup 2008-meersup, danskinik
kalaallinillu ilaasortagartup, isumaliutissiissutaani ima allassimasoqarpoq; "Namminersorlutik
oqartussat suliassagarfimmik tigusinissaaasa tungaannut naalagaaffiup ingerlaannartumik
Kalaallit Nunanni suliassagarfimmi pineqartumi pitsaassuseq Danmarkimi pitsaassutsimut
naleqquttoq taamallaalli Kalaallit Nunanni pissutsinik tunngavilernegarsinnaasunik immikkut

allaassutilik qulakkiissagaa.™

Danskit naalakkersuisuisa naalakkersuinissaminni tunngavigisaanni novembarimi 2016-

meersumi tamanna ogaatigeqginneqgarsimavoq.

Egqgartuussisogarnermi piginnaasatigut gaffaanertigut illersuisut, unnerluussisut
eqqartuussisullu naligiimmik piginnaaneqgarnissaat qulakkeerneqassaaq, taamaanneranilu
inatsisit siunertamittut malinneqarnissaat qulakkeernegassaaq. Eqqartuussisut inatsisilerituutut
ilinniagaqgarsimasuusariagarput, akuersissuteqgarlutillu illersuisuusut sulinerminni
atugarissaarnerusariaqgarlutik. Piginnaasatigut gaffaanikkut assigiissaarnerusumik, inatsisitigut
isumannaannerusumik inatsisinillu atuutsitsiniarnermi sullarinnerusumik
ingerlatsisogarsinnaavoq. Pinegaatissiissutissatut periarfissat amerlanerusut,
aaqgiagiinnginnermi siunnersuisoqatigiit eqqugaasunullu aningaasaateqarfik
pilersinneqartariaqarput. IT-tigut systemet ullutsinnut naleqquttut qulakkeernegassapput,
pinegaatissiissutinut database kiisalu inatsisinut atuuttunut kalaallisut danskisullu
paasissutissiissutit suliarineqassapput. Ataatsimut isigalugu folketingimi inatsisit
suliarineqartassapput, tassa inatsisinut oqaaseqgaatit qulakkeernegarnissaannut
kunngikkormiut peqqusiinerisigut atuutsinneqalersartunut taarsiutitut. Sullarinnerunissaq
ingerlaannartumik pineqatissinnegarsinnaanikkut illisimannittutullu pisussaaffiit

eqquutsinneqarnerisigut pissaaq.

! Namminersorneq pillugu kalaallit gallunaallu isumalioqatigiissitaasa Kalaallit Nunaanni namminersornermik
isumaliutissiissutaat, april 2008, qup. 63

Politiini Kalaallit Nunaanni politiit Danmarkimisuulli ilinniagagartarmata tamanna akissaatitigut
takuneqarsinnaasariagarpoq. Illogarfiit nunaqarfiillu tamakkerlutik politiitigut
sinniisuutitagarnissaat qulakkeernegassaaq. Politiit sulinerminni illutatigut atugaat, tassa illutat

isertitsiviillu ullutsinnut naleqqussarneqassapput.

Pinerluttunik isumaginnittogarfiup iluani inissiisarfinni paarsisunut ilinniagagarnissamut
periarfissat pitsanngorsarnegassapput. Pinerluttarnerit maanna sakkortusiartortut
artornarsiartortullu inissiisarfinni paarsisut piginnaasagarnerunissaannik pisariaqalersitsipput,
soorlu aamma Nuummi isertitsivittaassap matoqqgasortallip annertunerusunik
piginnaasaqarnissaq pisariagartissagaa. Illutatigut atukkat ullutsinnut
naleqqussarneqassapput, akuulersitseqqgittarnermullu tunngavigisat eqquutsinnegassapput.
Parnaarussanut katsorsartinnissamut periarfissat susassaqartitsinerillu,
parnaarussaaqqganermiit misiligutaasumik iperagaanermi pitsaanerusumik
ikaarsaartinneqartarnissaq ilanngullugu, pinerlunnermut uteqqiannissap

ingalassimatinneqgarnissaanut sakkussatut qulakkeerinnissapput.

